
*لــە نێــوان ئــەم هەموو یارییە چــۆن بوو بە یاری 
گۆڕەپان و مەیدان ئاشنا بوویت؟

-سەرەتای ئاشنابوونم بە وەرزش لە یاری تۆپی 
پێیەوە دەســتم پێكرد و لە یانەی كفری یاریم كرد، 
دواتــر رووم لــە یارییەكانی گۆڕەپــان و مەیدان كرد، 
بــەڵام هیــچ یانەیەك نەبوو لە شــارەكەی مــن، دواتر لە 
كۆلێژی پەروەردەی وەرزشــی وەرگیرام لە شــاری سلێمانی 
وەكــو یاریزانــی گۆڕەپــان و مەیدانی كۆلێــژی پەروەردەی 
وەرزشــی یاریم كردووە، دواتریش لە رێگای مامۆستایەكی 
خۆمەوە لە كۆلێژی پەروەردەی وەرزشی مامۆستا ئەحمەد 
بەهادیــن بانگهێشــت كــرام بۆ ریــزی یانەی پێشــمەرگەی 

سلێمانی.
* ئاســتی یــاری گۆڕەپــان و مەیــدان لــە كوردســتان بە 

شێوەیەكی گشتی چۆن دەبینی؟
- بەهۆی نەبوونی یانەی زۆر لەسەرئاستی كوردستان ئەم 
وەرزشە لە ئاستێكی لاوازە، چونكە ئەوەشی هەیە زۆربەیان 
بەبێ ئامادەكاری تەنیا بەشــداری پاڵەوانیەتییەكان دەكەن، 
جگە لەوەش یاریزانی ئاســت بەرز لە ئاســتی تاك هەن كە 
جێگای شانازین بۆ ئێمەی كورد كە بەردەوام لە پێشەنگی 

عێراقین.
*ئــەی لە شــار ســلێمانی لــە چ ئاســتێكدا دەیبینی كە 
ســلێمانی هەمــوو كات خــاوەن یاریزانــی بەتوانــا بــووە و 

كێبڕكێیان لەسەر بەدەستهێنانی ئەنجامی گەورە كردووە؟
-سلێمانی خاوەنداریەتی گۆڕەپان و مەیدان دەكات لەسەر 
ئاستی كوردستان و هەمیشە لە ریزی پێشەوەی عێراقیشە، 

نەبەرد محەمەد یاریزانی تیپی گۆڕەپان و 
مەیدانی یانەی پێشمەرگەی سلێمانی:

سلێمانی لەسەر 
ئاستی كوردستان 
خاوەنداریەتی گۆڕەپان 
و مەیدان دەكات

دیمانە: كارزان كانەبی

بەڵگــەی قسەكانیشــم ئەنجامی چەند ســاڵەی رابردووە بە 
ئێستاشــەوە كــە پێمــان دەڵێــت ســلێمانی شاســواری یارییــە 
تاكەكانە لە ناویاندا پشــكی شــێریش بەر بووكی یارییەكان 

كەوتووە.
*پێت باشە بۆ بەرەوپێشبردنی ئەم یارییە لە كوردستان بۆ 

ئەوەی بگاتە ئاستێكی بەرز دەبێت چی بكرێت؟
-بوونی یاریگای تایبەت و پشــتگیری مادی و هێنانی 
راهێنەری تایبەت بە هەر یارییەك هۆكاری بەرەوپێشبردنی 
یارییەكەیە، چونكە ئێمە توانای باشمان هەیە لە كوردستان، 
بەڵام پشتگوێ خراوین، ئەگەر نیوەی یاری تۆپی گرنگی 

پێ بدرایە، ئێستا لە ئاستێكی زۆر جیاواز بوو.
* باشــترین ئەنجامەكانت وەكو یاریزانێك چین بەدەســتت 

هێنابێت؟
-خاوەنــی چەندیــن ئەنجامــی شایســتەم لەســەر ئاســتی 
كوردستان و عێراق و ژمارەی پێوانەییش هەر بەناوی خۆمە 
بەتایبەتــی لــە 400م و 200م، بــەڵام یەكێتــی گۆڕەپــان و 
مەیدانی كوردستان بۆیان هەژمار نەكردووم بەهۆی بێئاگا 
بوونیــان لــە چالاكیــی یاریزانــە كــوردەكان لەســەر ئاســتی 
عێراق، لە وڵاتی قەتەریش ئەم ریكۆردەم شــكاندووە، تەنیا 
لە كوردستان حیسابی بۆ ناكرێت لە پاڵەوانیەتی عەرەبیش 

ئەنجامم هەبووە .
*لەئێستادا بەرنامەت چییە؟

-بــەردەوام لــە ئامادەباشــیدام بۆ بوونی هــەر پاڵەوانیەتی 
و خولێك.

*كێشەو گرفتتان لەم یارییە چییە؟

- كێشــەكان زۆرن، بەتایبــەت نەبوونــی یاریگای تایبەت 
بە خۆمان، جگە لە نەبوونی بەشــێكی زۆری پێداویســتی 
نــاو یاریــگا لەگەڵ هەبوونی یاریزانێكــی زۆر و نەبووونی 
راهێنــەری تایبــەت، یاخــود كــە هەشــبێت زۆر كەمــن. لــە 
لــە  دەبێــت  تــووش  وەرزی زســتان زۆرتریــن كێشــەكانمان 
كاتــی بــاران و بەفرباریــن بەهۆی نەبوونــی هۆڵی داخراو، 
یارییەكــەی ئێمــە پێویســتی زۆری دەوێــت، ئەویش بە پارە 
دەكرێت، لەگەڵ ئەوەشــدا یاریزانانی ئێمە كەمترین مووچە 

وەردەگرن.
* لە خێزانەكەت چ كەسێكتان وەرزشوانە؟

- تەنیــا خۆم وەرزشــكارم، بــەڵام ئەوان بــەردەوام هاوكارم 
بوون لە وەرزشكردن.

* هیواو ئاواتت وەكو وەرزشكارێك چییە؟
-بەشداریكردنم لە ئۆڵۆمپیادی جیهانی.

*یانەكەتان وەكو پێویست هاوكاریتان دەكەن؟
-بەڵێ، ئەوەی وای كردووە كە تاكو ئێستا یاری گۆڕەپان 
و مەیدان بەردەوام بێ لە سلێمانی بەتایبەت بۆ ئاستی كوڕان 
بەشــێكی زۆری بــە هۆی یانەی وەرزشــیی پێشــمەرگەی 
سلێمانی دەزانم، ئەوان هۆكارن بۆ بەردەوامیدان بەم یارییە.

* بە چ یاریزانێك سەرسامی؟
-یوهان بلەیك راكەری جاماییكی لە راكردنی 100م.

*ئەگەر شتێكت ماوە لە كۆتاییدا بڵێی؟
-تەنیا دەستخۆشی بۆ گۆڤاری گوڵان بۆ بەسەركردنەوەی 
یاریزانانی شــارەكانی كوردســتان بەبێ جیاوازی، بەهیوای 

بەردەوامی بۆ كارەجوانەكانتان.

لـە  كوردسـتان  هەرێمـی  شاروشـارۆچكەكانی 
یارییەكانـی گۆڕەپـان و مەیـدان خـاوەن كۆمەڵێـك 
یاریزانـی بەتوانـان لـە هـەردوو ئاسـتی كـوڕان و 
گەرمیانیـش  دەڤـەری  لـە  كفـری  شـاری  كچـان، 
بـە  زۆر  گرنگیـی  كـەوا  شـارانەی  لـەو  یەكێكـە 
لەسـەر  دەدات  مەیـدان  و  گۆڕەپـان  یارییەكانـی 
ئاسـتی كوردسـتان و چەندین یاریزانی بەتوانا لەم 
شـارە پێشـەنگی یاریزانانی كوردستانیان گرتووە، 
نەبـەرد  بەتواناكانیـش  یاریزانـە  لـە  یەكێـك 
محەمـەدە كـە لەدایكبـووی سـاڵی 1986ی كفرییـە 
لەگەرمیـان و خاوەنـی بڕوانامـەی ماجسـتێرە لـە 
لـە  زۆریشـە  ماوەیەكـی  و  وەرزشـی  پـەروەردەی 
ریـزی یانەی پێشـمەرگەی سـلێمانی یـاری دەكات، 
پێشـووتریش بـۆ هەریـەك لـە یانەكانـی كفـری و 
عانـە و شـورتە یـاری كـردووەو چەندیـن ئەنجامی 
بەرچاویشـی لەسـەر ئاسـتی كوردسـتان و عێـراق 
ئاگاداربـوون  لەنزیكـەوە  بـۆ  بەدەسـتهێناوە. 
چەنـد  یاریزانـە  ئـەو  وەرزشـیی  ژیانـی  لـە 
پرسـیارێكمان ئاراسـتەی كـردو ئەویـش بەمجـۆرە 
وەڵامـی پرسـیارەكانی گۆڤـاری گـوڵان-ی دایـەوە.

شـاری  لـه‌  گـه‌وره‌دا  مه‌راسـیمێكی  لـه‌ 
زیورخی سویسـرا فیفا ناسـنامه‌ی سـه‌رجه‌م 
كـه‌  كـرد،  ئاشـكرا  2016ــی  باشـترینه‌كانی 

تێیـدا باشـترین یاریزانـی پیـاو و ئافـره‌ت 
و باشـترین راهێنه‌ر و جوانترین گۆڵی 

سـاڵ و باشـترین پێكهاتـه‌ی 2016ــی 
راگه‌یانـد.

كریستیانۆ 
رۆناڵدو بە 
باشترین 

یاریزانی جیهان 
لە ساڵی 2016 
دەستنیشانكرا

باشترین پێكهاته‌ی ساڵی 2016 
زۆرینه‌ی‌ پێكهاته‌ی ساڵی 2016 له‌ یاریزانانی دوو یانه‌ 

گه‌وره‌كه‌ی ئیسپانیا پێكهاتبوون، كە بەمشێوەیە بوو:
)كریســتیانۆ رۆناڵــدۆ، ســێرجیۆ رامــۆس، تۆنی كرووس، 
لۆكا مۆدریچ، مارسیلۆ( له‌ ریال مه‌درید، )لیونێل مێسی، 
ســوارێز، نێیمــار، ئەندریــاس ئینیێســتا، جیــرارد پیكێ( له‌ 
بەرشــلۆنە هاوشــانی گۆڵپارێــزی ئه‌ڵمانی و یانــەی بایرەن 
میونیــخ مانوێــل نویــه‌ر و دانــی ئەلڤێســی یاریزانی یانەی 
یوڤنتۆســی ئیتاڵی له‌ پێكهاته‌ی باشــترینه‌كان ساڵدا بوون، 
ئــه‌وه‌ی جێگــه‌ی ســه‌رنج بــوو نــاوی ئه‌نتــوان گریزمــان له‌ 

پێكهاته‌كه‌دا نه‌بوو.
باشترین هانده‌رانی جیهانی

فیفــا بــه‌ فه‌رمــی خه‌ڵاتی باشــترین هانده‌رانــی جیهانی 
بــه‌ یانه‌كانــی بروســیا دۆرتمۆنــدی ئه‌ڵمانیــا و لیڤه‌رپوولی 

ئینگلیزی به‌خشی.
ئــەم دوو یانەیــە خاوەنــی پێگەیەكــی زۆری هاندەرن و لە 
یارییەكانــدا بەشــێوەیەكی ســەرنج راكێــش هانــی یانەكەیان 
دەدەن لــە دۆڕان و بردنــەوە پشــتگیری تیپەكــەی خۆیان 

دەكەن.
باشترین راهێنه‌ری ئا‌فره‌ت

راهێنــه‌ری  باشــترین  خه‌ڵاتــی  وه‌رگرتنــی  بــۆ 
راهێنــه‌ری  لــه‌  هه‌ریــه‌ك   ،2016 ئافره‌تــی 
هه‌ڵبــژارده‌ی ئه‌مریــكا )جیل ئیلیس(، )ســیلڤیا 
ئافرەتانــی  هه‌ڵبــژارده‌ی  راهێنــه‌ری  نێیــدۆ( 
ئه‌ڵمانیــا و راهێنــه‌ری هه‌ڵبــژارده‌ی ســوید 
)پیــا ســه‌ندهاچ( به‌ربژێــری بردنــه‌وه‌ی 
خه‌ڵاته‌كــه‌ بوون، به‌ڵام )ســیلڤا نێیدۆ( 
باشــترین  خه‌ڵاتــی  خاوه‌نــی  بــووه‌ 
راهێنه‌ری ئافرەت لە ساڵی 2016.

باشترین راهێنه‌ری پیاو
راهێنــه‌ری  رانیێــری  كلاودیــۆ 

ئیتاڵــی یانــه‌ی لیســته‌ر ســیتی بــه‌ باشــترین راهێنــه‌ری 
2016 ده‌ستنیشــان كــراوه‌ و گره‌وه‌كه‌ی لــه‌ زینه‌دین زێدانی 
راهێنــه‌ری ریــال مه‌دریــد و فێرناندۆ سانتۆســی راهێنه‌ری 

هه‌ڵبژارده‌ی پورتوگال برده‌وه‌.
رانیێری توانی بۆ یەكەم جار لە مێژووی یانەی لیســتەر 
ســیتی نازنــاوی خولــی ئینگلیــزی بــە دەســتبهێنێت، كــە 
ئــەم دەســتكەوتە لە پێشــبینی كەس دانەبــوو، كە یانەیەكی 
وەكــو لیســتەر ببێتــە پاڵەوانی خولێكی گــەورە وەكو خولی 

ئینگلیزی.
جوانترین گۆڵی ساڵ

گۆڵــی )موحــد فه‌یــز ســوبری( یاریزانــی هه‌ڵبــژارده‌ی 
مالیزیا به‌ جوانترین گۆڵی ســاڵی 2016 ده‌ستنیشــان كرا، 

كە گوڵەكە بەشێوەیەكی جوان تۆماركرا.
باشترین یاریزانی ئافره‌ت

)كارلــی ئانــێ لۆید( خانمه‌ یاریزانی ته‌مه‌ن 34 ســاڵه‌ی 
هه‌ڵبــژارده‌ی ئه‌مریكا كه‌ ئێســتا یــاری بۆ تیپی ئافرەتانی 
هۆســتن داشــی ئه‌مریكــی ده‌كات و بــه‌ باشــترین یاریزانی 

2016 ده‌ستنیشان كرا.
باشترین یاریزانی پیاو

كریســتیانۆ رۆناڵدۆی ئه‌ستێره‌ی پورتوگالی یانه‌ی ریال 
مه‌درید به‌ فه‌رمی به‌ باشترین یاریزانی 2016 ده‌ستنیشان 

كرا.
یاری خاوێن

خاوێــن  یــاری  خەڵاتــی  دا  بڕیــاری  فیفــا 
ناســیۆنالی  ئەتلەتیكــۆ  یانــەی  ببەخشــێتە 
كۆلۆمبیەكــە  یانــە  چونكــە  كۆڵۆمبــی، 
بڕیاریــدا یانــەی شابیكوینســی بەرازیلــی 
ببێتە پاڵەوانی كۆپاسود ئەمەریكانا، دوای 
ئەوەی فرۆكەی یانە بەرازیلیەكە تێك شــكا 

و گشت سەرنشینی فرۆكەكە مردن.
ئه‌مساڵ فیفا له‌ گۆڤاری فرانس فووتبۆڵ 

جیا بووه‌ و به‌ ته‌نیا ئه‌ركی به‌خشــینی خه‌ڵاتی 
باشــترینه‌كانی ســاڵی له‌ئه‌ســتۆ گرت و 

خه‌ڵاته‌كــه‌ش  نــاوی 
 T h e

Besـه‌.

گرنگترین رووداوە وەرزشییەكـــــــــــــــــــــــــــانی ناوخۆی ســـــــــــــــــــــــــــاڵی

چەندیـــن   2016 ســـاڵی 
و  خـــۆش  رووداوی 
لـــە  وەرزشـــیی  ناخۆشـــی 
هەبـــووەو  كوردســـتان 
شـــارەكانی  وەرزشـــكارانی 
ئەنجامـــی  كوردســـتان 
بەدەســـتهێناوە  باشـــیان 
مایـــەی  بۆتـــە  ئـــەوەش  و 
لـــە  و  بۆیـــان  دڵخۆشـــی 
هەمـــان كاتیشـــدا چەندیـــن 
نەخوازراویـــش  رووداوی 
كـــە  بەتایبـــەت  هەبـــووە 
خولـــەكان  لـــە  هەندێـــك 
بـــە هـــۆی قەیرانـــی دارایـــی 
ئەنجـــام نـــەدراوە، ئێمـــەش 
رووداوە  لـــە  شـــێك  بـــە 
وەرزشـــییەكان دەخەینـــەڕوو.

دواییــن خولــی نایابــی كوردســتانی وەرزی رابــردوو كــە بە 
ئامادەبوونــی ژمارەیەكــی زۆری هانــدەر لــە نــاو یاریگــەی 
فڕانســۆ هەریــری بەڕێوەچوو، لەم یارییــەدا یانەی هەولێر بە 
ئەنجامــی دوو گۆڵ بەرامبــەر بە گۆڵێك یارییەكەی بردەوە، 
دوو گۆڵەكەی یانەی هەولێر هەر یەكە لە فەرحان شەكور و 
نەدیم كەریم تۆماریان كرد و تاكە گۆڵی یانەی پێشمەرگەی 
هەولێریــش یاریــزان عەبــدوڵا عەلــی تۆمــاری كــرد، بەمەش 
یانــەی هەولێر بۆ ســێیەمین جار لــە مێژووی خۆیدا نازناوی 
خولــی تۆپــی پێی یانە نایابەكانی كوردســتانی بەدەســتهێنا، 
هەردوو یانەی ســلێمانی و ســۆلاڤیش دابەزین بۆ ریزی یانە 

پلە یەكەكان.
 سیروانی نوێ و گازی باكوور بۆ خولی نایاب سەركەوتن
لــە خولــی یانە پلــە یەكەكانی كوردســتان، هــەردوو یانەی 
ســیروانی نــوێ و گازی باكــوور گەیشــتنە ریــزی یانــە پلــە 
نایابەكانــی كوردســتان، دوای ئــەوەی ســیروانی نــوێ بــووە 
پاڵــەوان و یانــەی گازی باكوورریــش پلــەی دووەمــی گــرت 
و بــۆ یەكــەم جــار لەمێژووی خۆیدا بۆ خولــی یانە نایابەكان 

سەركەوت.

 كفــری بــۆ یەكەمجــار بــووە پاڵەوانــی خولــی یانــە پلە 
دووەكانی كوردستان

یانــەی كفــری بــووە پاڵەوانــی خولــی یانــە پلــە دووەكانی 
كوردســتان و بــە گۆڵێكــی بێبەرامبــەر لــە یانــەی ســەید 
ســادقی بــردەوە، هــەردوو یانــەش وەرزی داهاتــوو لــە ریــزی 
یانــە پلــە یەكــەكان یاری دەكــەن، لە یاریگای سەیدســادق و 
بــە ئامادەبوونــی زیاتــر لــە 10 هەزار هاندەر هــەردوو یانەی 
سەید سادق و كفری یاری كۆتایی خولی یانە پلە دووەكانی 
كوردســتانیان ئەنجــام داو، یانەی كفــری توانی بە گۆڵێكی 
بێبەرامبەر یارییەكە لە ســوودی خۆی كۆتایی پێ بهێنێت، 
بــەم ئەنجامــە یانــەی كفــری بــووە پاڵەوانی خولــی یانە پلە 
دووەكان و یانــەی ســەید ســادقیش پلــەی دووەمــی بەدەســت 
هێنــا. هــاوكات هــەردوو یانــە بەفەرمی بــۆ وەرزی داهاتوو 
سەركەوتنیان بۆ ڕیزی یانە پلە یەكەكانی كوردستان بەدەست 
هێنا و لە وەرزی داهاتوودا لەو خولە درێژە بە كێبڕكێكانیان 

دەدەن.
 هەڵبژاردەی كوردســتان لە جامی كۆنیفا بە ئاســتێكی 

لاواز دەركەوت
هەڵبژاردەی كوردســتان لە هاوینی ساڵی 2016 بەشداری 

گرنگترین رووداوە وەرزشییەكـــــــــــــــــــــــــــانی ناوخۆی ســـــــــــــــــــــــــــاڵی
2016

لــە جامــی كۆنیفــا بــۆ هەڵبــژاردە بــێ وڵاتــەكان كــرد، ئەو 
پاڵەوانییەتییە لە هەرێمی ئەبخازیای سەر بە وڵاتی رووسیا 
بەڕێوەچــوو، تێیــدا 12 هەڵبــژاردە بەشــدارییان كــرد، ئەوەی 
تایبــەت بێــت بە هەڵبــژاردەی كوردســتان، ســەرەڕای بوونی 
كۆمەڵێك ئەســتێرە لە ریزی هەڵبژاردەكە، بەڵام بە ئاستێكی 
قۆناغــی  لــە  كــردن  ماڵئاوایــی  دوای  و  دەركــەوت  لاواز 
كۆمەڵەكان لەســەر دەســتەبەركردنی پلەكانــی دواییدا، پلەی 

هەشتەمی گرت.
 كۆچی دوایی سێ وەرزشوانی كورد 

ســێ وەرزەشــوانی كوردی دانیشتووی شــاری سلێمانی لە 
رووداوێكی هاتوچۆ دڵتەزێندا گیانیان لە دەستدا، لە ساڵی 
2016 و لــە رووداوێكــی هاتووچۆدا، هەریەكە لە مامۆســتا 
سەلاح محەمەد كەریم و دكتۆر عاسی فاتیح وەیس و ئاسۆ 
دەروێــش تووشــی روداوێكــی هاتوچــۆ بــوون لەنزیــك قەزای 
خاڵــس و بــەو هۆیەشــەوە ئــەو ســێ وەرزشــەوانە گیانیــان لە 
دەست دا. سەلاح محەمەد كەریم جێگری سەرۆكی لێژنەی 
ئۆڵۆمپی و بەرپرســی یەكەمی وەرزشــی سلێمانی و داوەری 

نێودەوڵەتی پێشوو، وانەبێژی نێودەوڵەتی ئاسیایی بووە.
 یاریزانێكی یانەی هەولێر كۆچی دوایی كرد 

لــە یەكێــك لە رووداوە ناخۆشــەكانی شــاری هەولێر، ســاڵح 
محەمــەد یاریزانــی یانــەی هەولێــری بەشــداربوو لــە خولی 
نایابــی عێــراق كۆچــی دوایــی كــرد، ســاڵح محەمــەد لــە 
دایكبــووی ســاڵی 1996ی شــاری هەولێــر بــوو و لــە تیپی 
تازەپێگەیشــتووان و لاوان و تیپــی دووەمــی یانەكــە و تیپــی 
یەكەمــی یانــەی هەولێــر یاریكــردووە و هەروەهــا لەگــەڵ 
هەڵبژاردەی لاوانی كوردستان بەشداری لە دوو پاڵەوانییەتی 
نــۆروەی كــوپ كــردووەو توانــی لــە ســاڵی 2015 نازناوەی 
پاڵەوانییەتییەكــە بــە دەســتبهێنێت، ســاڵح محەمەد تووشــی 
جــۆرە ڤایرۆســێكی دەگمــەن بــووە لــە گورچیلەكانــی، ئــەم 
ڤایرۆســە بووە هۆكاری ئەوەی بەشــێوەیەكی لەناكاو هەردوو 
گورچیلەی ســاڵح محەمەد لە كار بكەوێت، دواتر بە هۆی 

جەڵدەی مێشك راستەوخۆ كۆچی دوایی كرد.
 كچانــی گازی باكــوور بوونــە پاڵەوانی خولی یانەكانی 

عێراق
بــۆ یەكەمینجــار پاڵەوانیەتی یانەكانی باكووری عێراق بۆ 
تۆپی پێی یازدە یاریزانی ئەنجامدرا كە لەژێر سەرپەرشــتی 
یەكێتــی تۆپــی پێی عێــراق بەڕێوە چوو، كــە یەكەم جارە لە 

مێــژووی عێــراق پاڵەوانیەتییەكە لە یاریــگای 11 یاریزانی ئەنجامدار و لە 
یاری كۆتاییدا هەردوو كچانی گازی باكوور و زێرەڤانی بەیەك گەیشتن و 

كچانی گازی باكوور بوونە پاڵەوانی عێراق.
 پاڵەوانییەتی نمایشی ئەسپ سواری وڵاتانی عەرەبی بەڕێوەچوو

بۆ یەكەمینجار نمایشــی ئەســب ســواری وڵاتانی عەرەبی لە باشــووری 
كوردستان و لە شاری هەولێر بەڕێوەچوو.

ئــەم پاڵەوانییەتییــە هەشــت وڵات بەشــدارییان تێــدا كــردو دەرئەنجــام 
هەڵبژاردەی كوردستان پاڵەوانیەتییەكەی دەستخست.
 هەولێر بووە پاڵەوانی خولی بالەی كوردستان

دوای هەشــت ســاڵ تیپــی بالــەی یانــەی هەولێــر توانــی ببێتــە 
پاڵەوانی خولی بالەی یانەكانی كوردســتان، دوای ئەوەی لە یاری 
كۆتاییــدا بــە ئەنجامی ســێ گێمی بێ بەرامبــەر لە تیپی بالەی 
پێشــمەرگەی ســلێمانی بردەوە. لــەم پاڵەوانیەتییەدا تیپی بالەی 
هەولێــر بەئاســتێكی بەرز دەركــەوت و بووە هۆی ئەوەی دوای 

8 ساڵ ببێتە پاڵەوانی كوردستان.
ئەنجامــی  غەزالــی  نــەزار  و  ئیســماعیل  ســەردار   

گەورەیان بۆ كورد بەدەستهێنا
كــە  نێودەوڵەتیــدا  ئەڵماســی  لەشــجوانی  لەجامــی 
پاڵەوانــی  هــەردوو  بەڕێوەچــوو،  یۆنــان  لەوڵاتــی 
كــورد نــزار غەزالــی و ســەردار ئیســماعیل لــە 
كێشــی خۆیانــدا پلــەی یەكەمیان بەدســتهێنا. 
نــزار غەزالــی پاڵەوانــی كــورد توانــی لــە 
یەكــەم  پلــەی  كیلۆگرامــی   85 كێشــی 
بەدەســت بهێنێــت، هەروەهــا پاڵەوانــی 

كــورد ســەردار ئیســماعیل توانــی لــە كێشــی 90 كیلۆگرام 
لــە هەمــان پاڵەوانیەتیــدا پلــەی یەكەمــی بەدەســت بهێنێت، 
دوای گەڕانەوەیان بۆ باشــووری كوردستان هەردوو پاڵەوانی 
ناوبــراوو لەلایــەن وەزارەتــی وەرزش و لاوان و بەڕێوەبەرایەتی 
وەرزش خەڵات كران. هاوكات ســەردار ئیســماعیل وازهێنانی 

یەكجارەكی لە یارییەكە راگەیاند.
 پاشەكشە كردنی هەولێر لە خولی نایابی عێراق 

یەكێــك لــە رووداوە گرنگەكانــی ســاڵی 2016 و لەســەر 
ئاســتی عێراقــدا، لــە یاریی نێــوان هەردوو یانــەی نەجەف و 
هەولێر لەخولی نایابی عێراق هاندەران بەشــێوەیەكی ناشیرین 
پێشــوازیان لــە یانــەی هەولێــر كردو بــە داعش ناویــان بردن. 
بۆیــە ئەوانیــش بڕیــاری كشــانەوەیان لەخولــی نایابی عێراق 
دا،  ســەرەڕای ئــەوەی پارێــزگاری نەجــەف چەند جارێك بە 
تەلەفــۆن داوای لێبووردنــی لــە ئیــدارە و بەرپرســانی هەولێر 
كردو هەروەها وەفدێكی فەرمی لە فیدراسیۆنی تۆپی پێی 
عێــراق ســەردانی یانەی هەولێریان كــرد و داوای لێبووردنیان 

كرد.
 كۆڤان حەســەن یاریزانی خاوەن پێداویســتی تایبەت وەكو 
یاریزانێكــی كــورد لــە یارییەكانــی گۆڕەپــان و مەیــدان لــە 

ئۆلۆمپیاتی بەرازیل میدالیای زێڕی بەدەستهێنا.
 دوای 2 ســاڵ پاڵەوانیەتییەكی پایسكلســواری لەســەر 

ئاستی یانەكانی كوردستان بەڕێوەچوو
دارایــی  قەیرانــی  هــۆی  بــە  دابــڕان  ســاڵ  دوو  دوای 
هەڵســا  كوردســتان  پایسكلســواری  فیدراســیۆنی  دواجــار 
بــە ئەنجامدانــی پاڵەوانیەتییــەك لەســەر ئاســتی یانەكانــی 
كوردستان كە نۆ یانە تیایدا بەشداربوون. بەهۆی دابڕانێكی 
زۆر لە مەشــق و ركابەری و پێشــبڕكێكان ئاســتی هونەری 
پایسكلســوارەكان لاواز ببــوو، هەریــەك لە یانەكانــی هەولێر، 
برایەتــی، كۆیــە، دوكان، ســۆلاڤ، ئامێدی، گاڕە، دهۆك و 
ئاســۆ لە پاڵەوانیەتی پایسكلســواری كوردســتان بەشداربوون 
و دوای بەڕێوەچوونــی پێشــبڕكێكان لەســەر رێگــەی هەولێر 
درێــژی  خایانــدو  رۆژی  یــەك  پاڵەوانیەتییەكــە  مورتكــە 
ماوەی پێشــبڕكێكەش 32 كیلۆمەتر بوو، ئەنجامی كۆتایی 
پاڵەوانیەتیەش بەمشــێوەیە بوو: یانەی ســۆلاڤی نوێ پلەی 
یەكەمــی دەســتەبەر كــرد و برایەتی پلــەی دووەم و ئامێدیش 

پلەی سێیەمی گرت.
 ناوبژیوانی شــاری كەركووك یوســف ســەعید یەكێك لە 

ناوبژیوانە بەتواناكانی ســەر ئاســتی كوردســتان و عێراق كە 
لــە هــەردوو خولــی نایابــی كوردســتان و عێــراق توانیویەتی 
ئاستێكی بەرز پێشكەش بكات بووە ناوبژیوانی نێودەوڵەتی.

  لە خولی باســكەی نایابی یانەكانی كوردســتان یانەی 
ســۆلاڤی نــوێ شــاری كەركــووك توانــی نازنــاوی خولەكــە 
بەدەســت بهێنێت و ببێتە پاڵەوانی كوردســتان و نازناوەكەشی 

بۆ شاری كەركووك بردەوە.
 یانــەی شــەترەنجی خانــزاد چەندیــن پاڵەوانێتــی خێرای 
بــۆ یاریزانانــی نــاو شــاری هەولێــرو دەرەوەی كوردســتانیش 
ئەنجامــداوە، یاریزانانــی یانەكەش لە ئاســتی دەرەوە چەندین 

ئەنجامی شایستەیان بەدەستهێناوە.
 كارین كەمال كچە یاریزانی شەترەنجی یانەی وەرزشیی 
خانــزاد لــە پاڵەوانێتــی شــەترەنجی عەرەبــی پلــەی دووەمی 
بەدەســتهێنا لــە وڵاتــی ســوودان، زۆزك ســەلاحیش پلــەی 

پێنجەمی بەدەستهێنا.
 لــە جامــی نەتەوەكانــی ئاســیا عێــراق پلەی ســێیەمی 

بەدەستهێنا
نەتەوەكانــی  جامــی   2016 ســاڵی  یەكــی  مانگــی  لــە 
ئاســیای خوار 23 ســاڵان لــە وڵاتی قەتــەڕ ئەنجامدرا، لەم 
پاڵەوانیەتییە هەڵبژاردەی ژاپۆن بووە پاڵەوان دوای ئەوەی لە 
یــاری كۆتاییــدا بە ئەنجامی 3 گــۆڵ بەرامبەر بە 2 گۆڵ 
لــە هەڵبــژاردەی كۆریــای باشــووری بــردەوە و هەڵبــژاردەی 
عێراقیش بەبردنەوەی لە هەڵبژاردەی قەتەڕ پلەی ســێیەمی 
گــرت و هــاوكات هەرســێ هەڵبــژاردەی ژاپــۆن و كۆریــای 
باشوور و عێراق بۆ ئۆڵۆمپیادی ریۆ دی جانێرۆ سەركەوتن.
 قــوەی جەویــەی عێراقــی بــۆ یەكەم جار بــووە پاڵەوانی 

جامی یەكێتی ئاسیا
دەگەڕێینــەوە بۆ كیشــوەری ئاســیا، لــە مانگی 11 یاری 
كۆتایــی جامی یەكێتی ئاســیا ئەنجامــدرا و هەردوو یانەی 
بەیــەك  هینــدی  بنگالــۆری  و  عێراقــی  جەویــەی  قــوەی 
گەیشــتن و لەم یارییەدا بۆ یەكەم جار لە مێژووی خۆی و 
عێراقــدا، یانــەی جەویە جامەكەی بەرز كردەوە دوای ئەوەی 
بــە گۆڵێكــی حەمــادی ئەحمــەد ســەركەوتنی تۆماركــرد، 
لــە جامــی یانــە پاڵەوانەكانیــش، یانەی جیونبــوك هیۆندای 
كۆریــای باشــوور توانــی بــۆ دووەم جــار لە مێــژووی خۆیدا 
جامەكە بەرز بكاتەوە دوای ئەوەی بە ئەنجامی یاری چوون 

و هاتن لە یانەی عەینی ئیماڕاتی بردەوە.

